
	Data/Date/Datum: 
	04.07.2022

	Për/To/ Za: 
	Doruntina Hasani – Drejtoreshë e DAP


	Cc:
	Kryetarin e Komunës z. Alban Hyseni 

	Përmes/ Through/ Preko
	

	Nga/From/Od:
	Ardian Foniqi – Zyrtar juridik

	Lënda/ Subject/Tema:
	Raport i konsultimeve publike  me qytetarë të  Grupit Punues për Hartimin e Planit të Transparencës Komunale për Periudhën 2022 - 2026


 Të nderuar, 
Bazuar në Udhëzimin Administrativ (MAPL) Nr. 06/2018 për Standardet Minimale për Konsultime Publike në Komuna, neni 5, pika 5 e këtij udhëzimi, po ju paraqes raportin e  konsultimeve publike me qytetarë të Grupit Punues për Hartimin e Planit të Transparencës Komunale për Periudhën 2022 – 2026, i cili është mbajtur në Sallën e Kuvendit të Komunës, më 14.06.2022 me fillim nga ora 10:00.
Në këtë dëgjim publik me qytetarë kanë marrë pjesë të gjithë anëtarët e grupit punues të planit të transparencës komunale 2022/26, përfaqësuesit e OSBE-së, Arbër Musliu, këshilltar komunal nga radhët e LVV-së dhe mbi 25 qytetarë.
Doruntina Hasani -  kryetare e grupit punes në emër të grupit të HPTK,  para qytetarëve ka shpalosur Planin e Transparencës Komunale për Periudhën 2022 – 2026, ndër të tjera tha se ky plan i transparencës në komuna 2022/2026, ka për qëllim përgjegjësitë kryesore të Komunës përkitazi me transparencën komunale, me qëllim që publikut t’i ofrohet qasje e lehtë në monitorimin dhe zbatimin e politikave nga organet e Komunës, informim të shpejtë, të dhëna të qasshme, publikim të akteve dhe dokumenteve me interes publik, si dhe rritje të mundësive të pjesëmarrjes së qytetarëve në proceset vendimmarrëse.

Gjatë diskutimit kryesisht janë ngritur problemet nga qytetarët të cilët i kanë në infrastrukturë. Qytetari Sabit Jahia, ka ngritur problemin e rrugës ku jeton në rrugën Mic Sokoli ku tha “se qeverisja e kaluar nuk ka qenë transparente dhe kërkoj nga ju që rrugën ku jetoj ta keni me prioritet dhe të jeni transparent ndaj qytetarëve e jo si qeverisja e kaluar”. Nexhat Syla “unë jetoj në lagjen Xhon Sereqi e kam një pyetje për këshilltarin komunal Arbër Musliu, se çfarë projekti keni në plan për lagjen time se qe 20 vite mungon parkingu, rruga, si do të veproni në këtë drejtim?” Ahmet Miftari – “për transparence që po thirreni, në Drejtorin e Urbanizimit  nuk ka transparencë, mua më kanë bërë një shkelje, një padrejtësi, një pjesë të tokës më kanë marrë, ku është paraparë një rrugë te Livadhet e Arapit, toka më është marrë vetëm mua ndërsa tjetrit që është përballë truallit tim, jo”. Enver Haziri “sa i përket kërkesave që i adresohen organeve të komunës nga qytetarët  dua të di a mbikqyren afatet ligjore sepse ndodh shpesh që përgjigjet në këto kërkesa të kthehen shumë pas afateve ligjore, unë nuk po ju fajësoj si qeverisje e re sepse kjo është trashëgimi nga e kaluara por a ka mundësi të ketë mbikqyrje  më të rreptë në këtë drejtim në përgjigje të këtyre kërkesave, se nuk është me rëndësi përgjigja pozitive apo negative, sido që të jetë të respektohen afatet ligjore sepse ato janë me ligj”.

Këshilltari komunal – Arbër Musliu gjatë diskutimit e përshëndeti këtë plan dhe kërkoi nga qytetarët që t’i adresohen organeve të komunës me kërkesa, si dhe tha se jam i gatshëm që bashkë me ju të vij në organet e komunës për t’ju ndihmuar rreth realizimit të kërkesave të çdo qytetari, nëse është nevoja. Kërkesat tuaja do t’i trajtojmë në komitet dhe kuvend, po ashtu për hir të transparencës do të publikohen të gjitha aktet e organeve të komunës dhe njoftimet në ueb faqe të komunës në të mirë të qytetarëve.

Në fund të konsultimit publik, kryesuesja e grupit punues Doruntina Hasani, theksoi se të gjitha kërkesat e qytetarëve do t’i trajtojmë duke i respektuar afatet ligjore, ku përmes qendrës për shërbimin me qytetarë do ta përcjellim afatin ligjor të të gjitha kërkesave që i adresohen organeve të komunës nga qytetarët ashtu që komuna e Gjilanit të jetë transparente ndaj çdo kërkese.

Ndërsa konsultimi publik me Grupin Punues për Hartimin e Planit të Transparencës Komunale për Periudhën 2022 – 2026, përfundoj në ora 11:30.

  Me respekt
          Komuna e Gjilanit | Drejtoria e Administratës së Përgjithshme |
          Gjilan, 60000 | Republika e Kosovës | Adresa : “Bulevardi i Pavarësisë”, p.n. |
          Tel: +383 (0) 280 324 257, 0280 320 784 | https://kk.rks-gov.net/gjilan | dap.gjilan@rks-gov.net |

